
447 Parzival, der werde degen,
het des libes s6 gepflegen,
daz sin zimierde riche
stuont gar riterliche.

5 in s6lhem harnasch er reit,
dem ungelich was jeniu kleit,
diu gein im truoc der grawe man.
daz ors lizem pfade sdn
kérter mit dem zoume.

10 do nam sin vragen goume
umbe der guoten liute vart.
mit siiezer rede ers innen wart.
d6 was des grawen riters klage,
daz im die heileclichen tage

15  niht hdlfen gein alsélhem site,
daz er sunder wapen rite
ode daz er barvuoz gienge
unt des tages zit begienge.
Parzival sprach zim do:

20  "hérre, ich erkenne sus noch so,
wie des jares urhap gestét
ode wie der wochen zal gét.
swie die tage sint genant,
daz ist mir allez unbekant.

25 ich diende einem, der heizet got,
é daz s6 lasterlichen spot
sin gunst tiber mich erhancte.
min sin im nie gewancte,
von dem mir helfe was gesagt.

30 ni ist sin helfe an mir verzagt.”

Parcifal, der werde degen,
hete des libes s6 gepflegen,
daz sin zimierde riche
stuont gar ritterliche.

5 in solichem harnasch er reit,

dem ungelich was jeniu kleit,
diu gegen ime truoc der grawe man.
daz ros Gz dem pfade san
kéret er mit dem zoume.

10 do nam sin vragen goume
umb der guoten liute vart.
mit sliezer rede ers innen wart.
d6 was des grawen hérren klage,
daz ime die heileclichen tage

15 niht hdlfen gegen alsolichem site,
daz er sunder wapen rite
oder daz er barvuoz gienge
und des tages zit begienge.
Parcifal sprach zuo ime doé:

20 "hérre, ich erkenne sus noch so,
wie des jares urhap stat
oder wie der wochen zal gat.
wie die tage sint genant,
daz ist mir allez unbekant.

25 ich diende einem, der heizet got,
é daz s6 lasterlichen spot
sin gunst iiber mich verhancte.
min sin ime & nie gewancte,
von dem mir helfe was gesaget.

30 na ist sin helfe an mir verzaget.”

Parzival, der werde degen,
het des libes s6 gepflegen,
daz sin zimierde riche
stuont gar riterliche.

5 in solhem harnasche er reit,
dem ungelich was jeniu kleit,
diu gegen im truoc der grawe man.
daz ors Gz dem pfade san
kért er mit dem zoume.

10  d6 nam sin vragen goume
umbe der guoten liute vart.
mit siiezer rede ers innen wart.
d6 was des grawen riters klage,
daz im die heiliclichen tage

15 niht hdlfen gein solhem site,
daz er sunder wapen rite
oder daz er barvuoz gienge
unt des tages zit enpfienge.
Parzival sprach ze im do:

20  ”hérre, ich erkenne sus noch so,
wie des jares zit gestét
oder wie der wochen zal gét.
swie die tage sint genant,
daz ist mir allez unbekant.

25 ich diente einem, der heizet got,
& daz s0 lasterlichen spot
sin gunst iber mich verhancte.
min sin im nie gewancte,
von dem mir helfe was gesaget.

30 ni ist sin helfe an mir verzaget.”

Parcifal, der werde degen,
hete sines libes s6 gepflegen,
daz sin zimierde riche

stuont gar riterliche.

5 in solhem harnasche er reit,
dem ungelich waren jeniu kleit,
diu gegen im truoc der grawe man.
Daz ors iz dem pfade sdn
kérter mit dem zoume.

10 do nam sin vragen goume
umb der guoten liute vart.
mit sliezer rede ers innen wart.
Dé was des grawen riters klage,
daz im die heileclichen tage

15  niht hdlfen gegen s6lhem site,
daz er sunder wapen rite
oder daz er barvuoz gienge
unde des tages zit begienge.
Parcifal zim sprach dé:

20 "hérre, ich erkenne sus noch so,
wie des jares urhap gestét
oder wie der wochen zal gét.
swie die tage sint genant,
daz ist mir allez unbekant.

25 ich diende einem, der heizet got,
é daz s6 lasterlichen spot
sin gunst iiber mich verhancte.
min sin im nie gewancte,
von dem mir helfe was gesaget.

30 na ist sin helfe an mir verzaget.”

